
	DEPARTMENT OF HEALTH SERVICES
Division of Long Term Care
F-01205AH (09/2015)
	STATE OF WISCONSIN

	IRIS Tus Neeg Koom Txoj Kev Kawm: Kev Noj Qab Haus Huv thiab Kev Kaj Huv – Qhia Paub Thaum Muaj Xwm Txheej Tshwm Sim
IRIS PARTICIPANT EDUCATION: HEALTH AND SAFETY – INCIDENT REPORTING

	Cov Lus Qhia:
	Daim ntawv no yog muab siv ua qhov lees paub tias tau ua raws li IRIS Qhov Kev Pab Cuam tus neeg koom txoj kev kawm. Qhov ua kom tiav daim ntawv no tsis yog ib qhov kom yuav tsum tau ua los ntawm Wisconsin State Statute; tab sis li cas los, qhov ua tiav daim ntawv no yog ib qhov kom yuav tsum tau ua los ntawm IRIS Qhov Kev Pab Cuam. IRIS Tus Kws Pab Tswv Yim (IRIS Consultant) yuav tsum lees paub tias nws tau saib daim ntawv no lawm thiab.

	LUS CIM:
	Yuav tsum muab tag nrho cov ntaub ntawv khaws cia rau hauv tus neeg koom cov ntaub ntawv thiab yuav tsum muab kom tau rau DHS thaum hais kom muab.

	Qhov ua kom ntseeg tau tias cov neeg koom rau qhov kev pab cuam ntsib kev noj qab nyob zoo thiab muaj kev kaj huv yog ib qhov tseem ceeb tshaj plaws, thiab kuj yog ib qhov nyuaj tshaj, hauv qhov yus kheej yog tus tswj cov kev pab (self-directed program) xws li IRIS.  Qhov qhia paub txog ib qhov xwm txheej yog ib txoj kev tseem ceeb uas IRIS Tus Kws Pab Tswv Yim Qhov Chaw Ua Hauj Lwm thiab Department of Health Services pab kom paub tseeb tias cov neeg koom rau qhov kev pab cuam noj qab nyob zoo thiab muaj kev kaj huv.  Cov neeg koom rau qhov kev pab cuam, cov saib xyuas, thiab cov neeg uas tus neeg koom yuav lawv los ua hauj lwm rau nws muaj ib lub luag dej num tseem ceeb los mus qhia paub thaum muaj ib qhov xwm txheej tshwm sim.  Cov lus teev hauv qab no yuav qhia rau koj to taub zoo dua qub tias dab tsi yog yam xwm txheej uas yuav tau qhia paub, yuav qhia li cas thiab muaj dab tsi tshwm sim tom qab muab qhov xwm txheej qhia tawm lawm.

DAB TSIS UAS KUV YUAV TAU QHIA PAUB?
Hom xwm txheej nram qab no yog hom yuav tau qhia sai li sai tau thaum muaj tshwm sim.

	HOM XWM TXHEEJ

	KEV XAIV UA
	LUS PIAV MEEJ

	Kev Tsim Txom – Siv Nyiaj Tsis Raws Cai
	Siv nyiaj tsis raws cai txhais hais tias siv tus neeg cov nyiaj los yog tej khoom ntiag tug tsis raws cai. Qhov no muaj xws li muab tus neeg koom rau kev pab cuam cov nyiaj thiab khoom ntiag tug siv mus kom lwm tus tau txais txiaj ntsim es tsis yog tus neeg koom tau txais.  Piv txwv, muab IRIS ib tug neeg koom cov nyiaj mus them nqi cable TV uas nws twb tsis saib TV—qhov no yog muab siv ua kev lom zem rau cov neeg ua hauj lwm—yog ib qhov siv tsis raws cai.  Siv nyiaj tsis raws cai kuj tseem yog tsub nqi rau cov neeg them tag nrho los yog ib feem ntawm qhov muab cov kev pab uas kam them es tau tso cai (waiver-covered services).  Nqa tej cuab yeej siv uas muab IRIS peev nyiaj mus yuav rau tus neeg koom yam tsis tau lus tso cai kuj yog ib qhov siv khoom ntiag tug tsis raws cai. Kev siv tsis raws cai yog ib qhov ua txhaum cai loj uas tus muab kev pab los yog qhov chaw ua hauj lwm tau tso cai (waiver agency) yuav tau qhia rau tub ceev xwm cov tuav txoj cai paub.

	Kev Tsim Txom – Txoj Kev Xav/Siab Ntsws
	Kev tsim txom txoj kev xav/siab ntsws txhais hais tias tso hem thawj yuav ua phem rau lwm tus, hu npe phem, muab lub txim rau lwm tus, tsis quav ntsej, hem tias yuav nqa lwm tus tej khoom ntiag tug mus, tsis lees paub cov cai uas tus neeg mob muaj los yog siv cov lus hnyav ua kom tus neeg ntshai, poob tsim los yog hais lus thab plaub.

	Kev Tsim Txom – Lub Cev
	Kev tsim txom rau lub cev txhais hais tias tus neeg koom rau kev pab cuam raug ntaus, npuaj, zawm, los yog ntsiab uas ua rau tus neeg ntawd raug mob los yog nqaij to.

	Kev Tsim Txom – Deev
	Kev deev txhais hais tias tus neeg koom rau kev pab cuam raug muab khawm los yog tuav yam tsis yog kev yog cai, muab tej khoom sib deev rau nws saib los yog thab nws li yuav xav deev nws.

	Kev Tsim Txom – Hais Lus Phem
	Hais lus phem txhais hais tias tus neeg koom rau kev pab cuam raug cov lus phem hais tso hem thawj, hais lus hnyav kom nws ntshai, kom nws txaj muag, poob ntsej muag, poob tsim los yog thab plaub nrog nws.

	Kev Tuag – Ua Yuam Kev Raug 
	Kev tuag-ua yuam kev raug txhais hais tias yog ib txoj kev tuag uas tsis tau npaj los ua ntej vim los ntawm ib qhov teeb meem uas tsis yog txhob txwm xws li kev kho mob ua yuam kev, tsheb sib tsoo, khoom daig caj pas, nqos tau khoom noj los yog nqos tau tshuaj lom. Ib txoj kev tuag vim yog ua yuam kev tsis yog tsim txom los yog tsis saib tsis xyuas.

	Kev Tuag – Yeej Npaj Tos Los Lawm 
	Kev tuag-yeej npaj tos los lawm txhais hais tias yog ib txoj kev tuag los ntawm ib tug mob uas yeej npaj tias yuav muaj tshwm sim li 6 lub hlis yog tias muaj kev pab kho rau nkaus xwb. Cov kev tuag uas yeej npaj tos los lawm tsis suav qhov kev tuag ntawm ib tug neeg uas muaj ib tug mob xiam oob qhab los lawm ntev uas yeej tseem pheej nyob tau tus yees los mus.

	Kev Tuag – Txo Tus Kheej Txoj Sia 
	Kev tuag – txo tus kheej txoj sia txhais hais tias tus neeg koom rau hauv qhov kev pab cuam txhob txwm muab tus kheej tso rau ib txoj kev phem uas nws ntseeg tias yuav ua rau nws tuag mus.

	Kev Tuag – Tsis Tau Npaj Ua Ntej
	Kev tuag – tsis tau npaj ua ntej txhais hais tias yog ib txoj kev tuag uas tsis paub ua ntej los yog tsis xav tias yuav muaj li 6 lub hlis, los yog vim los ntawm ib qhov ua yuam kev. Ib txoj kev tuag tsis tau npaj ua ntej kuj yog vim los ntawm kev tsim txom, tsis saib tsis xyuas, ib tug mob ceev, kev phais ib tug mob hnyav, los yog ib tug mob uas cia li hnyav heev tam sid. Cov kev tuag los ntawm cov mob xws li txoj hnyuv loj tawg, plawv nres, mob ntsws, ntshav khov, mob nriaj tes nriaj taw, los yog hlab ntsha tawg saum taub hauv yog piv txwv ntawm cov kev tuag uas tsis tau npaj ua ntej.

	Hluav Taws Kub
	Hluav taws kub txhais hais tias lub tsev uas tus neeg koom rau kev pab cuam nyob los yog nws qhov chaw kho mob kub hnyiab xws li ib qhov chaw muab kev pab thaum nruab hnub yog tias qhov kub hnyiab ntawd ua rau chav tua hluav taws tau tuaj pab.

	Tub Ceev Xwm Tuav Txoj Cai – Raug Txhom/Raug Kaw
	Raug txhom/raug kaw txhais hais tias tus neeg raug muab ceev cai rau ib qho los ntawm tub ceev xwm cov tuav txoj cai vim tus neeg koom rau qhov kev pab cuam tau coj tus cwj pwm tsis zoo, raug los yog yuav raug foob mus ua plaub ua ntug, los yog qhov muab nws tso tawm nyob txim raug muab tshem tawm (parole revocation).

	Tub Ceev Xwm Tuav Txoj Cai – Ua Txhaum Cai
	Ua ib qhov txhaum cai txhais hais tias tub ceev xwm tau tshawb nrhiav seb puas muaj ib qhov ua txhaum cai loj uas tus neeg koom rau kev pab cuam raug liam tias tau ua txhaum xws li tau tsim txom los yog yuam deev lwm tus.

	Tub Ceev Xwm Tuav Txoj Cai – Raug Lwm Tus Ua Txhaum Cai Rau Nws
	Ib tug raug lwm tus ua txhaum cai rau nws txhais hais tias tub ceev xwm tau tshawb nrhiav seb puas muaj ib qhov ua txhaum cai loj uas tus neeg koom rau kev pab cuam yog tus raug lwm tus ua txhaum rau nws xws li raug lwm tus tsim txom los yog yuam deev.

	Siv Kev khoo/Kev Coj Nruj Tsis Raws Cai
	Siv kev khoo/coj nruj tsis raws cai txhais hais tias yog cov chaw muab kev pab los yog lwm cov muab ib tug neeg muaj hnub nyoog ceev cia los yog muab khoo dhau cai nrog rau qhov txhob txwm muab tus neeg xauv rau ib hoob, muab nws cais tawm ntawm qhov chaw nws nyob yam tsis raws li nws siab yeem, los yog muab ib yam tshuaj uas tsis tas yuav tsum tau muab los yog muab ntau tshaj qhov kom muab rau tus neeg, tab sis tsis suav qhov siv cov hauv kev los yog cov khoom siv no hauv cov chaw uas muaj cai tswj los ntawm lub department yog tias muab cov hauv kev los yog cov khoom siv mus raws li lub xeev thiab tsoom fwv teb chaws cov qauv kev cai hais txog kev ceev thiab khoo neeg.

	Tsis Saib Tsis Xyuas – Kho Mob/Tsis Nrhiav Kev Kho
	Kho mob/tsis nrhiav kev kho txhais hais tias tsis muab kev kho raws li tau hais kom ua, tsis muab kev kho kom sai thiab kom txaus, tsis nrhiav kev kho tus mob kom zoo tsim nyog los yog qhia paub txog qhov pauv ntawm tus neeg koom rau kev pab cuam tus mob kom raws sij hawm.

	Tsis Saib Tsis Xyuas – Muab Tshuaj Yuam Kev
	Muab tshuaj yuam kev txhais hais tias ua yuam kev rau kev tswj kho mob los yog muab tshuaj los ntawm cov muab kev pab tau tso cai (waiver providers) uas ua rau muaj teeb meem tau mus kho hauv chav rau neeg mob ceev, hauv chav kho mob sai, los yog hauv tsev kho mob loj.

	Tsis Saib Tsis Xyuas – Kev Noj Haus
	Kev Noj Haus txhais hais tias tsis muab khoom noj txaus, dej haus los yog lwm yam kom tau raws li tus neeg yuav tsum tau noj.

	Tsis Saib Tsis Xyuas – Muab Kev Tu Tsis Zoo / Ua Tsis  Tau Raws Li Daim Phiaj Npaj Tu
	Ua tsis tau raws li daim phiaj npaj tu/tu tsis zoo txhais hais tias tsis muab kev pab rau ib tug neeg raws li daim phiaj npaj tu nws los yog cov cai thiab cov txheej txheem los yog muab tsis txaus uas ua rau tus neeg txoj kev kaj huv thiab kev noj qab haus huv muaj teeb meem.  Thiab, txwv txoj kev siv tej cuab yeej txav mus los tau los yog txhob txwm tsis muab kev pab raws li yuav tsum tau muab rau tej kev ua ub no hauv lub neej niaj hnub.

	Tsis Saib Tsis Xyuas – Tsis Saib Xyuas Tus Kheej
	Tsis saib xyuas tus kheej yog ib txoj kev ua los yog tsis ua los ntawm tus neeg koom rau kev pab cuam uas ua rau muaj teeb meem rau nws tus kheej txoj kev noj qab nyob zoo vim tsis muab khoom noj khoom haus txaus rau nws, tsis muaj chaw nyob, tsis muaj ris tsho hnav, tsis tau txais kev kho mob los yog kho hniav.

	Tsis Saib Tsis Xyuas – Tus Muab Kev Pab Tu Cia Li Tsis Tuaj Yam Tsis Tau Npaj Ua Ntej 
	Tus muab kev pab tu cia li tsis tuaj yam tsis tau npaj ua ntej txhais hais tias tus muab kev pab tu/tus neeg yuav los ua hauj lwm tsis tuaj raws li lub sij hawm los mus muab kev pab rau tus neeg nyob hauv kev pab cuam ua rau tsis muaj kev saib xyuas txaus, chaw nyob, ris tsho hnav, kev kho mob los yog kho hniav/los yog ua  muaj teeb meem rau tus kheej kev noj qab haus huv.

	Tsis Saib Tsis Xyuas – Tsis Muaj Kev Kaj Huv/Nyob Tsis Huv Si
	Tsis muaj kev kaj huv/nyob tsis huv si txhais hais tias tsis tu lub tsev, tej rooj tog thiab ib cheeb tsam kom huv si, kom muaj cua khiav tau mus los, thiab ua rau muaj kev kaj huv tsis muaj dab tsi raug mob tau.

	Noj Tshuaj los yog Haus Dej Cawv Ntau Dhau
	Noj tshuaj los yog haus dej cawv ntau dhau lawm yog muaj xws li muab tej tshuaj uas tsis yog kws kho mob ua ntawv yuav noj ntau dhau lawm, siv tej tshuaj uas kws kho mob kom siv tsis raws cai, siv tej yeeb tshuaj uas txhaum cai los yog siv dej cawv tsis raws cai. Muab siv rau tej thaum uas tus neeg koom rau kev pab tsis muaj qhov txhob txwm yuav txo nws tus kheej txoj sia los ntawm yeeb tshuaj/dej cawv.

	Ua Rau Tej Khoom Ntiag Tug Puas Tsuaj
	Ua rau tej khoom ntiag tug puas tsuaj muaj xws li tus neeg koom rau kev pab cuam tej khoom ntiag tug, tej khoom ntiag tug ntawm cov muab kev pab tu, tus neeg koom rau kev pab cuam qhov chaw nyob, tus neeg koom rau kev pab cuam qhov chaw ua hauj lwm, los yog ntawm qhov chaw uas tus neeg koom tau txais kev pab los yog lwm qhov chaw uas tus neeg koom nquag mus nyob yog hais tias qhov khoom ntiag tug ntawd raug puas tsuaj vim yog los ntawm los yog xoom xaim tias yuav yog los ntawm tus neeg koom yog tus ua kom puas tsuaj thiab/los yog hais tias qhov ua puas tsuaj ntawd yuav muaj teeb meem los yog tau tsim teeb meem rau tus neeg koom txoj kev noj qab haus huv, kev kaj huv los yog kev nyab xeeb. Nws suav tej kev ua puas tsuaj los ntawm lub ntuj lub teb xws li cua daj cua dub, av qeeg los yog pob zeb poob saum ntuj los.

	Yuav Tua Tus Kheej Pov Tseg
	Tua tus kheej pov tseg txhais hais tias yog ib yam tus neeg ua los txo nws tus kheej txoj sia vim nws siab yeem los yog tsis yeem.

	Tsis Pom Tus Neeg Koom Rau Kev Pab Nyob Ntawd Yam Tsis Tau Npaj Ua Ntej
	Tsis pom tus neeg tau txais kev pab nyob ntawd yam tsis tau npaj ua ntej txhais hais tias nyob hauv nws daim phiaj npaj tu nws (plan) mas tau hais tias yuav tsum muaj tus saib xyuas nws tas li. Qhov nws tsis nyob ntawd kuj muaj xws li nws cia li lam tau lam mus tom tej los yog txhob txwm tawm ntawm qhov chaw nws yuav tsum tau nyob mus lawm, uas ua rau yuav muaj teeb meem rau nws tau.



	Mus Pw Kho Mob Xwm Txheej Ceev Yam Tsis Tau Paub Txog
	Mus pw kho mob xwm txheej ceev yam tsis tau npaj ua ntej txhais hais tias yuav tsum tau mus kho ib tug mob uas tsis tau teem sij hawm ua ntej vim cia li mob kiag tam sid los yog tsis tau npaj tias yuav mob, es yog tsis kho, kuj yuav ua rau tuag tau los yog mob hnyav rau tus neeg. Thov cim cia lo lus “tsis tau npaj ua ntej.” Piv txwv rau qhov mus pw kho mob xwm txheej ceev muaj xws li: mus pw kho mob rau plawv nres, hlab ntsha tawg saum taub hau, ua pa tsis tau; ib qhov raug mob loj heev: kub hnyiab los yog no ua rau ib ce txhav tas.

	Mob Hnyav/Raug Mob Loj Uas Tsis Tau Paub Txog
	Mob loj/raug mob txhais hais tias chav kho neeg mob ceev, tsev kho mob los yog chaw kho mob sai tsis tau npaj siab ua ntej los mus kho tej raug mob loj los yog tej qhov mob loj uas tsis tau paub yav dhau los thiab tsis paub yuav npaj tau li cas.  Qhov siv cov kev pab no yuav ua rau pab tsis tau zoo, tsis muaj cov neeg ua hauj lwm los saib xyuas kom txaus, los yog muaj ua yuam kev los ntawm cov neeg ua hauj lwm saib xyuas los yog muab kev pab rau tus neeg koom kev pab cuam tau tso cai (waiver participant). Tsis suav cov mus kho mob rau cov mob uas twb yeej paub ua ntej lawm los yog cov uas yeej muaj nyob hauv tus neeg daim phiaj npaj pab nws, thiab cov mus ntsib chaw kho mob sai rau cov teeb meem mob uas xav tau kev pab kho sai.

	Coj Ib Tug Cwj Pwm Txawv Tsis Tau Pom Dua uas tsis tau muab hais rau hauv BSP.
	Coj ib tug cwj pwm txawv tsis tau pom dua uas tsis tau muab hais rau hauv BSP txhais hais tias tus neeg koom rau kev pab cuam coj ib tug cwj pwm uas yuav ua rau nws raug mob rau nws tus kheej los yog lwm cov.  Hom cwj pwm coj li no yog ib yam tshiab los yog tsis tshua kheev pom muaj uas cov neeg muab kev tu tsis tau pom dua los.  Yog li tsis tau muab tso rau hauv tus neeg koom kev pab cuam daim phiaj npaj tu nws.

	Siv Kev Cais Rau Ib Qho/Cais Tawm Yam Tsis Tau Npaj Ua Ntej
	Siv kev cais rau ib qho/cais tawm yam tsis tau npaj ua ntej txhais hais tias yog siv txoj kev muab ib tug neeg ceev cia, cais nyob rau ib qho los yog cais nws nyob nws yam tsis tau lus tso cai los ntawm Departmental vim tus neeg ntawd coj ib tus cwj pwm tsis tau pom dua los.



	
THAUM MUAJ IB QHO XWM TXHEEJ TSHWM SIM KUV YUAV QHIA LI CAS?
Ib tug neeg koom rau kev pab cuam, tus saib xyuas, ib tug neeg hauv tsev neeg, tus yuav los ua hauj lwm rau tus neeg koom, los yog tus neeg ua hauj lwm rau qhov chaw ua hauj lwm yuav qhia tau cov xwm txheej muaj tshwm sim uas yog ua li nram qab no:
· Hu rau IRIS Tus Kws Pab Tswv Yim rau tus neeg koom kev pab cuam
· Hu rau IRIS tus xov tooj hu dawb:  888-515-4747

Thaum hu xov tooj mus qhia qhov xwm txheej, luag yuav nug tus hu tsab xov tooj tuaj li nram no:
· Lub npe tawm tus neeg koom rau kev pab cuam
· Muaj dab tsi tshwm sim
· Thaum twg qhov xwm txheej tshwm sim
· Qhov xwm txheej tshwm sim nyob qhov twg
· Qhov pab tam sid kom ntseeg tau tias tus neeg koom tsis raug dab tsi thiab muaj kev kaj huv yog li cas
· Qhov pab kom tus neeg koom tsis raug dab tsi thiab muaj kev kaj huv mus ntxiv tsis tu ncua yog li cas

YUAV MUAJ DAB TSI TSHWM SIM THAUM KUV QHIA IB QHOV XWM TXHEEJ LAWM?
Thaum muab ib qhov xwm txheej qhia paub lawm, yuav muaj li nram qab no:
· Tus kws pab tswv yim yuav sau kom tau cov lus hais txog qhov xwm txheej los tso ua ke.
· Tus kws pab tswv yim yuav sau ib daim ntawv (report) txog qhov xwm txheej thiab muab xa mus rau Department of Health Services.
· Tus kws pab tswv yim yuav xyuas kom ntseeg tau tias muaj kev pab rau txoj kev noj qab nyob zoo thiab kev kaj huv mus ntxiv tsis tu ncua mus tom ntej.
· Piv txwv, yog koj dawm dab tsi es ntog hauv koj lub tsev, tus kws pab tswv yim yuav ua li nram qab no:
· Nug koj seb koj puas tau txais kev pab kho tam sid rau qhov mob uas raug koj (kev noj qab nyob zoo thiab kev kaj huv tam sid).
· Tham nrog koj thiab muab tswv yim pab hais txog tej yam hloov uas koj ua tau hauv koj lub tsev, xws li muab daim ntaub puas ko taw uas koj dawm ntog tshem tawm kom txhob dawm ntxiv lawm (kev noj qab nyob zoo thiab kev kaj huv mus ntxiv tsis tu ncua mus tom ntej).
· IRIS Tus Kw Pab Tswv Yim Qhov Chaw Ua Hauj Lwm thiab Department of Health Services yuav muab txhua qhov xwm txheej uas muaj tshwm sim los xyuas kom ntseeg tau tias tau muaj kev noj qab nyob zoo thiab kev kaj huv tam sid thiab mus ntxiv tsis tu ncua yav tom ntej.  Qhov no kuj yuav ua rau koj tus kws pab tswv yim hu tuaj nug koj ntxiv.
· IRIS Tus Kw Pab Tswv Yim Qhov Chaw Ua Hauj Lwm thiab Department of Health Services yuav xyuas cov ntaub ntawv kom paub ntxiv li nram qab no:
· Teev kom paub cov xwm txheej pheej muaj tshwm sim seb yog dab tsi
· Nrhiav cov hauv kev los pab tag nrho IRIS cov neeg koom kev pab cuam kom muaj kev kawm ntau ntxiv

YAM TSEEM CEEB YUAV TAU NCO NTSOOV
Cov nram qab no yog cov lus tseem ceeb yuav tau nco ntsoov thaum qhia ib qhov xwm txheej uas muaj tshwm sim:
· Yog koj muaj ib qhov xwm txheej kub ceev es xav tau kev pab tam sid, ces hu rau 911 kiag tam sid.  Tom qab uas tsis muaj dab tsi raug koj lawm, koj mam hu rau IRIS Tus Kws Pab Tswv Yim los yog IRIS Qhov Chaw Txais Xov Tooj (888) 515-4747. 
· Nws yog qhov tseem ceeb uas koj qhia qhov xwm txheej kom sai npaum li sai tau.
· Yog thaum xub thawj koj tsis paub tag nrho txhua yam tias yog vim li cas, qhov ntawd tsis ua li cas.  Qhia qhov koj paub es tus kws pab tswv yim mam nug ntxiv thaum koj paub txog qhov xwm ntxheej ntau ntxiv lawn.  Piv txwv:  Yog koj mus pw hauv tsev kho mob vim koj muaj mob lub plawv nres es tsis paub tias thaum twg thiaj yuav tau tawm, los koj yuav tau qhia rau koj tus neeg pab tswv yim paub tam sid.
· Yog tias koj pw hauv ib lub tsev kho mob, tsev laus, chaw kho mob kom rov peem tsheej, chaw kho kev nyuaj siab mob hlwb, tsev kaw neeg, los yog lwm qhov chaw uas tsis tso cai rau nyob, koj tus neeg uas yuav los ua hauj lwm rau koj los yog tus neeg uas yuav los ua hauj lwm rau qhov chaw ua hauj lwm yuav tsis xa cov ntawv teev xuaj moos (timesheets), cov ntaub ntawv thov kom ntxiv nyiaj (reimbursement requests), los yog cov ntaub ntawv kom them nyiaj (claims) tuaj rau koj thaum koj tseem nyob hauv ib qhov chaw uas tsis tso cai rau nyob.
· Yog koj los yog ib tug neeg uas koj paub raug tsim txom los yog tsis saib tsis xyuas, hu mus qhia rau tub ceev xwm los yog lub county qhov chaw pab tiv thaiv cov muaj hnub nyoog (County Adult Protective Services office). 
· Kev qhia tej xwm txheej uas muaj tshwm sim yog ib lub luag hauj lwm tseem ceeb thaum yog ib tug neeg koom rau qhov kev pab cuam yus kheej yog tus tswj cov kev pab xws li IRIS.
· Yog koj tsis paub tseeb tias yuav qhia ib qhov xwm txheej uas muaj tshwm sim los tsis qhia, hu rau IRIS tus xov tooj hu dawb:  888-515-4747.  Lawv yuav pab tau koj txiav txim siab seb puas yuav tsum tau qhia qhov xwm txheej.

Tsis txhob ntshai los mus qhia ib qhov xwm txheej uas muaj tshwm sim.  Yuav muab txoj kev tiv thaiv koj tus kheej ua ib qhov tseem ceeb kom muaj kev kaj huv thiab tsis muaj leej twg paub.

	Thov nco ntsoov teb kom tas phab ntawv uas kom kos npe rau.




	
Qhov kuv kos npe rau hauv qab no qhia tias IRIS Tus Kws Pab Tswv Yim rau kuv tau saib daim ntawv no thoob plaws nrog kuv thiab kuv muaj lub cib fim los nug nws tag nrho cov lus nug uas kuv muaj.  Qhov kuv kos npe no tseem qhia ntxiv tias kuv to taub cov ntawv saum toj saud raws li tau muab rau kuv pom.  Kuv to taub tias yog kuv muaj lus nug txog qhov qhia paub txog tej xwm txheej muaj tshwm sim yav tom ntej tias kuv nug tau IRIS Tus Kws Pab Tswv Yim rau kuv.

	Thov kos rau ib qhov hauv qab no:

